
1. Tildeling av fellingsløyve

a) Det er årsmøtet i Sund Hjortevald som fattar vedtak om tildeling av fellingskvote mellom jaktfelta innan valdet sitt område. Hovudprinsippet er at fellingskvota skal fordelast etter teljande areal, med utgangspunkt i kommunen sin tidlegare praksis (forholdstal).

b) To typar bukkeløyve «Fritt bukkeløyve» og Bukk max 9 taggar»

1. Det opprettast 2 kategoriar for bukk – «Fritt bukkeløyve» og «Bukk max 9 taggar»

2. Alle felte bukkar skal rapporterast inn med tall taggar på geviret samt vekt og fellingstidspunkt.

3. 25% av rammeløyvene som vert tildelte skal kunne felle bukkar frå 10 taggar og oppover. Desse rammeløyvene (25%) får tildelt «Fritt bukkeløyve».

4. Tilleggsløyver som styret tildeler kan berre tildele «Bukk max 9 tagger»

5. Dei jaktfelta som får tildelt «Fritt bukkeløyve» må opplyse om vekt og tall taggar på geviret på felte dyr. Styret kan også be om foto av felte dyr med godt synleg gevir samt dato og klokkeslett for fellinga.

6. «Fritt bukkeløyve» som rammeløyve skal fordelast slik at alle jaktfelt får min 1 «Fritt bukkeløyve» 1 gang pr. bestandsplanperiode.

7. Denne endringa skal evaluerast våren 2021 i forbindelse med ny bestandsplan 2022-2026.  

2. Skadedyr

Kvar jaktfelt kan fatte vedtak om at deler av fellingskvota kan nyttast til uttak av skadedyr. Ved felling av dyr utanfor ordinær jakttid, skal fellinga vere godkjent av kommunen, og skje i samsvar med hjorteviltføreskrifta. Styret i valdet skal varslast ved felling av skadedyr.

3. Feil felling

Kvart jaktfelt er ansvarleg for at uttaket av hjort vert i samsvar med tildelt kvote/gjeldande i bestandsplanen.  Feil som ikkje kan rettast opp innanfor desse reglane og godkjent bestandsplan skal svarast for av jaktfeltet som er årsak til fellinga.

Jaktfelt som feller fleire dyr enn årleg tildeling, skal varsla valdleiar om dette. Kommunen skal varslast dersom valdet skyt fleire dyr enn den årlege avskytingsplanen tilseier.

Feil felling av talet på dyr eller type dyr skal så langt som mogeleg rettast opp i samarbeid med andre jaktfelt i valdet, eller innan eige felt i løpet av planperioden. Dersom feilen ikkje kan rettast opp innanfor valdet sine rammer og ordningar, skal kommunen få melding om dette.

Ved feilskyting som representerer vesentleg avvik, kan dyra overførast til jaktfelt som ønskjer å ta dyra på si kvote. Dersom ingen jaktfelt ønskjer å ta dyra på kvota, kan  fordelinga skje etter loddtrekning mellom dei som har rette dyr igjen. 

Styret for valdet kan velje å rapportere til kommunen ved feilskyting som representerer vesentlege avvik i forhold til vedtekne jaktregler.

4. Jaktutøving (human og sikker jakt)

I prinsippet er kvar enkelt jeger til kvar tid ansvarleg for sine handlinar under jakta. Eit jaktlag har samla også eit felles ansvar for ei medviten ”utøving av jakt og fangst”, jfr. Hjorteviltføreskrifta, kapittel 8.

Kvart jaktfelt kan ha egne regler for jakt og tildeling av kjøtt. Jaktfelta bør oppfordrast til å legge inn sine interne reglar på nettstaden til Sund hjortevald.

”Ved felling av vilt må ein jeger med sikkerheit kunne identifisera det viltet ein ønskjer å fella. Jegeren må kunne fastslå at viltet er av rett art, rett alder og har rett kjønn. Dernest må jegeren plassera skotet forsvarlig, dvs. i hjerte/-lungeregionen, og om nødvendig gjennomføre eit oppfølgingsskot. Tilstrekkeleg lys er ein føresetnad for å kunne oppfylle desse krava. Hovudskot er etter dette ikkje eit alternativ for ein jeger som ønskjer å driva human og sikker jaktutøving og følgje dei aktsomheitskrava som stilles til jegerar i dag.”

5. Varsling og ettersøk av såret hjortevilt.

Kvart jaktfelt/jaktlag er ansvarleg for varsling og ettersøk av påskutt og såret vilt i høve til hjorteviltføreskriftene. Jfr. Kapittel 8, paragraf 27 i ”Utøvelse av jakt og fangst” og ”Hjortevilt og bever som gjør skade” i ”forvaltning av hjortevilt og bever”. Jegeren /jaktlaget skal forvisse seg om at påskotne dyr er trefte eller ikkje.

a) Interne samarbeidsreglar innafor jaktfelta er Sund Hjortevald uvedkommande.

b) Kvart jaktlag skal ha ein jaktleiar for å koordinera jaktutøvinga og sjå til at jakta føregår på ein tryggleiksmessig og forsvarleg måte i tråd med offentlege bestemmingar.

c) Jaktfelta står fritt til å byte dyr og avtale vilkår for dette slik at uttaket er i samsvar med bestandsplanen.

d) Ingen jaktfelt kan jakte på andre felt i valdet, med mindre dette er tatt opp og avtalt mellom dei aktuelle partane. 

e) Bruk av hund

Kvart jaktfelt avgjer om det kan nyttast hund ved jaktutøvinga i jaktfeltet.

6. Rapportering

a) Alle jaktfeltleiarar må ha tilgang på e-postkonto. Dessutan må mobiltelefon eller anna kontakttelefon vera oppgitt slik at storvaldet kan nå kvart jaktfelt med løypande informasjon.

b) Innrapportering av felte dyr skal skje løypande. Innrapporteringsskjema skal liggje tilgjengeleg på heimesida.

c) Jaktfeltet er ansvarleg for å rapportera «sett hjort» på nettsida www.settogskutt.no. I tillegg skal alle felte dyr rapporterast både til styret og på nettsida både med type dyr, kjønn, vekt og tidspunkt for felling.

d) Det skal sendast inn statusrapportar frå kvart jaktfelt framfør kvar runde med ekstra løyve tildelingar.

e) Fellingsrapport skal sendes valdet sin leiar innan to dagar etter at jakta er slutt for vidaresending til kommunen innan 10 dagar.

f) Skadeskyting skal rapporterast til valdet sin leiar og kommunen same dag.

7. Registreringar

Valdet og jaktfelta skal følgje opp eventuelle undersøkingar, registreringar og kontrollordningar som kommunen og statleg viltforvaltning set i gong. Til dømes ”Sett Hjort-registrering, ”Vårteljingar”, kjeveinnsamling, og kontrollar i samband med jakt m.m. Valdet kan også sjølv ta initiativ til registreringar som styrkjar kunnskapen om bestanden.

8. Regler for innmelding av felte/ikkje felte dyr.

1) Alle jaktfelt skal umiddelbart melde inn kvar gong det felles dyr i jaktfeltet.

2) I jaktperioden skal jaktfelta melda inn status for jaktfeltet i førekant av datoane for tildeling av ekstraløyver (sjå datoane i §9). 

3) Innmeldinga skal skje på eige skjema som er lagt ut på nettsida, der en rapporterer både kjønn, vekt og alder. Alle jaktfelta må melda inn status før datoane for tildeling av ekstraløyvar.

9. Tildeling av ekstra løyver i jaktperioden

Styret kan velja å tildele fellingsløyve i fleire omgangar. Ved ekstra tildeling av fellingsløyvar kan dei jaktfelta som har fylt kvoten og som har areal til å ta ut fleire dyr, søkja til styret om dette. Ved ekstra tildeling skal søknadane om ekstra løyver vera styret i hende innan:


15.september

25.september


05.oktober


15.oktober


25.oktober


05.november

Styret kan vurdera om dei planlagde fordelingsmøta skal avhaldast dersom det ikkje førelegg relevante søknader innan fristen før møta.

Ved tildeling av ekstra løyver vil styret vektleggje:

· behovet for å fylla målsettinga i bestandsplanen

· tettleiken av hjort i dei einskilde områda

· totalarealet til dei ulike jaktfelta

· minstearealet pr. fellingsløyva for jaktfeltet kan ikkje gå under 500 daa.

1)
Betaling for fellingsavgift o.a. for ekstraløyver skal skje saman med dei ordinære fellingsavgiftene..

2) 
Prinsippet for betaling av fellingsavgift o.a. skal vera etterskotsvis. 

Overføring av løyver frå eit år til neste.

Det skal være mogeleg å overføra ikkje nytta løyver til påfølgjande år. Tilleggsløyvar som er tildelt kan ikkje overførast. Dersom jaktfeltet fyller kvoten kan det søkast om å få felle tildelte løyver som ikkje vart teke ut året i før. Desse løyva kan søkjast om for hele perioden. Det skal ikkje betalest fellingsavgift for disse løyva, berre medlemsavgift og eventuelt kostnader for ettersøkshund.

Ettersøkshund

1. Alle jaktfelt pliktar å ha tilgang på ettersøkshund i samsvar med reglane i viltloven. Kap.7 § 23. Avtalen om ettersøkshund skal vera inngått skriftleg.

2. Årsmøtet i Sund Hjortevald i 2009 gav styret fullmakt til å inngå avtale om ettersøkshund for alle jaktfelta i Sund Hjortevald. 

3. Kostnadane med ein felles avtale om ettersøkshund vert utlikna med ein fast sum pr fellingsløyve som vert tildelt jaktfelta.

10. Statuttar for premiering 

Årsmøtet har vedteke å oppretta ei premieordning for jaktfelta i Sund hjortevald. Styre er gjeve fullmakt til å tildele 3 fellingsløyver til dei jaktfelta som fyller kriteria som er sett opp for denne premieordninga. Tildelinga av fellingsløyver skal skje på styremøtet i februar kvart år og baserer seg på jaktsesongen i året forut. Det er jaktfeltet som vert premiert, ikkje enkeltpersonar. Premien vert offentleggjort på www.sund-hjortevald.no etter at tildelinga er gjort på styremøtet. Fellingsløyvene som vert tildelt må jaktast i det året dei er tildelt og kan ikkje overførast til neste år.  Tildelte fellingsløyver ved denne premieringa påverkar ikkje arealkrava ved tildeling av løyver til jaktfeltet. 


Kriteria for denne premieordninga er:

1. Jaktfeltet deltok på årsmøtet 

2. Jaktfeltet deltok på jaktleiarmøtet

3. Jaktfeltet felte rett tildelte dyr

4. Jaktfeltet meldte inn eventuell skadeskyting i hendhald til instruks

5. Jaktfeltet meldte inn felte dyr same dag som fellinga skjedde, på SMS, epost eller pr telefon.

6. Jaktfeltet har fylt ut sett hjort skjema www.settogskutt.no løpande.

7. Jaktfeltet har levert inn fellingsrapport seinast 10 dagar etter at jakta er slutt. Seinast 4.januar i påfølgjande år.

8. Jaktfeltet betaler inn fellingsavgifta for jakta på forfallsdato – seinast 15.februar i påfølgjande år.  

